
ДА ВЫНІКАЎ АРХЕАЛАГІЧНАГА НАГЛЯДУ ЗА БУДАЎНІЧЫМІ РАБОТАМІ НА ТЭРЫТОРЫІ 
БЫЛОГА БЕЛЬЧЫЦКАГА БАРЫСАГЛЁБСКАГА МАНАСТЫРА Ў ПОЛАЦКУ Ў 2003 Г.

У лютым-чэрвені 2003 г. праводзіўся археалагіч- 
ны нагляд за пракладкай цеплатрасы па вул. Юбілейнай 
у г. Полацку. Дазвол № 1458 па форме № 4 на права 
правядзення археалагічнага нагляда за пракладкай цеп
латрасы па вул. Юбілейнай выдадзены на імя ст. вык- 
ладчыка кафедры гісторыі і сацыялогіі ПДУ Д. У. Дука. 
Помнік, на якім праводзіліся работы, размешчаны на 
тэрыторыі гісторыка-культурнай каштоўнасці— былым 
Бельчыцкім Барысаглебскім манастыры г. Полацка.

Траншэя шырынёй 1,5 м на глыбіню ў сярэднім 
1— 1,5 м перасякала былую манастырскую тэрыторыю 
з паўднёвага-ўсходу на паўночны захад. Даўжыня тран- 
шэі па ахоўнай зоне культурнага пласта склала каля 
300 м.

Вядома, што на тэрыторыі Бельныцкага Барысаг- 
лебскага манастыра знаходзілася чатыры мураваных хра
ма XII ст.: Вялікі сабор, Пятніцкая і Барысаглебская царква 
і Храм- грыконх. 3 гэтых помнікаў старажытнага дойлід- 
ства размяшчэнне толькі аднаго храма лакалізавана на 
мясцовасці А. А. Трусавым у 1990 г. Щто тычыцца Пятн- 
іцкай і Барысашебскай царквы, то іх дакладнае месцазна- 
ходжанне і ступень захаванасці падмуркаў пасля разбу- 
рэння сцен у 1920—30-х гадах засталося не вызначаным. 
Апошняя с проба лакалізаваць Пятніцкую царкву была 
ажыццёўлена П. А. Рапапортам у 1978 г. шляхам шур- 
фоўкі. На жаль, практыч на скарыстаць вынікі яго даследа- 
ванняў на сённяшні дзень не ўяўляецца магчымым па 
прычыне адсутнасці прывязкі шурфоў да мясцовасці.

Па нашых разліках, траншэя цепластрасы павінна 
была праходзіць у непасрэднай блізкасці да двух храмаў: 
Пятніцкай i Барысаглебекай царквы, што надалей цап
кам і пацвердзілася. Падчас пракладання траншэі рабо- 
чыя натыкнуліся нарэшткі падмуркаў Барысаглебскага 
храма. Г эта прывяло да спынення земляных работ i зме- 
не праекта пракладкі цеплатрасы ў абыход храма, згодна 
з папярэдняй дамоўленасцю з замоўшчыкам работ.

Далейшыя работы на месцы размяшчэння пад- 
муркаў храма праводзіліся ўручную. Былі расчышча- 
ны і археалагічна даследаваны рэшткі ўсходняй часткі 
храма і рвы падмурка.

Усходняя частка Барысаглебекай царквы прама- 
вугольная ў плане, захаваўся падмурак з бутавага ка- 
меню i брусковай цэглы на вапнавай рошчыне. Намі 
ўскрыта частка паўночнай і ўсходняй сцяны храма. Ус
ходняя сцяна (апсіда) захавалася на шырыню 5,2 м (вя
дома, што агульная шырыня царквы 8,3 м). Паўднёва- 
ўсходні вугал храма выходзіў за межы траншэі пад ке- 
рамічныя дрэнажы 1960-х гадоў, што не выключав яго 
поўнае ці частковае разбурэнне.

Папярэдне можна адзначыць, што ацалелая усход
няя частка старажытнага Барысаглебскага храма была 
значна перабудавана не раней другой паловы XVII— 
XVIII стст., на што ўказваюць памеры i якасць цэглы, а 
таксама археалагічныя знаходкі ў запаўненні падмурка 
(фрагменты керамічнага і шклянога начыння).

Неабходна адзначыць, што падчас назірання за куль
турным пластом натэрыторыі былога Барысаглебскага 
манастыра напластаванні раней XV—XVI стст. старты г- 
рафічна нідзе не вылучаны, хаця керамічныя вырабы, 
пераважна плінфа i посуд XII—ХШ стст., трапляліся да- 
волі часта. У асобных месцах напластаванні XV—XVI 
стст. утваралі асобны стратьіфафічны гарызонт, які ў 
непасрэднай блізкасці да Барысаглебскага храма быў 
моцна папсаваны масавымі пахаваннямі 1930—40-х 
гадоў. Асноўная магутнасць культурных пластоў пры- 
ходзіцца на XVI I—XX стст.: набольшай частцы траншэі 
гэта адзіныя стартыграфічна вылучаныя гарызонты.

У пласце XVI ст. каля Барысаглебскага храма намі 
была знойдзена ўнікальная з находка— сценка керамічнай 
чарнільніцы поўнага профілю з выявай Барыса і Глеба.

Т акім чынам, у выніку праведзенага археалагічнага 
назірання ўпершыню вызначаны характар культурных 
напластаванняў Бельчыцкага Барысаглебскага манасты
ра. На мясцовавасці лакалізавана Барысаглебская царква 
з улікам сучасных тапаграфічных змен, зроблена прывяз- 
ка яе ўсход няй часткі д а пяціпавярховага дома № 17 па вул. 
Юбілейнай. 1, бадай, самае значнае дасягненне найноў- 
шай полацкай археалогіі— змена сеткі цеплатрасы ў абы
ход храма, што дае магчымасці для працягнення археала- 
гічнага вывучэння помніка і захавання яго рэшткаў.

